
Jekk mhux ragħda
Charles Bezzina

Jekk mhux ragħda x’setgħet kienet
dik li smajna bosta ’l bogħod,
donnu diwi ġej mill-ibħra,
misterjuż daqskemm remot?

Jekk mhux krib ta’ tajr imbiegħed
li mitluf deher fl-orizzont,
jekk mhux mewġ li f’daqqa tqanqal
mill-abbiss, il-qiegħ profond?

Jekk mhux l-eku ta’ tempesta
illi qamet minnufih,
jekk mhux qawwa insuperabbli
ta’ kemm ħalel mal-irjieħ?




